
Útdráttur 

Í þessari ritgerð verður reynt að svara því hvort það sé samræmi á milli valds forseta og 

forsetakosningakerfis í eftirfarandi ríkjum; Finnlandi, Frakklandi, Írlandi, Íslandi og 

Póllandi. Ríkin eiga það sameiginlegt að vera lýðræðisríki með þjóðkjörinn forseta og 

staðsett í Evrópu. Farið verður yfir grunnhugmyndir lýðræðis, flokkun lýðræðis 

stjórnkerfa, tegundir kosningakerfa, embætti forseta og völd forseta. Til þess að kanna 

samræmi á milli valds forseta og forsetakosningakerfis í ríkjunum, þá verða borin saman 

stjórnskipan, forsetakosningakerfi, kröfur til frambjóðenda í forsetakosningum ásamt 

kjörtímabils og möguleikum á endurkjöri forseta í ríkjunum. Einnig verða borin saman 

forsetaþingræðisríki og þingræðisríki. Þar með verður dregin ályktun um hvort samræmi 

sé á milli valds forseta og kosningakerfis til forsetakosninga eða annarra þátta tengdum 

forsetaembættinu. 

Formáli  

Forsetakosningarnar 2016 voru í raun fyrstu kosningarnar þar sem ég fylgist með 

umræðum og hvað var að gerast, sem gerði það að verkum að áhuginn á 

forsetaembættinu og stjórnskipunni í heild sinni jókst. Eftir kosningarnar var 

eftirminnilegt að kjörinn forseti Guðni Th. Jóhannesson sæti í embætti forseta Íslands 

með fylgi 39,1% þjóðarinnar (Kosningasaga Forsetakosningar 2016), enda voru 

frambjóðendur til forsetaembættis níu talsins. Eftir að ég hóf námið mitt við 

Stjórnmálafræðideild Háskóla Íslands vöknuðu þessar vangaveltur aftur upp. Meðal 

annars vegna aukinnar þekkingar á stjórnmálafræði og stjórnskipun. Þar með velti ég því 

fyrir mér hvernig úrslitin hefðu orðið ef kosningakerfið hefði verið öðruvísi þá til dæmis 

ef það hefðu verið tvær umferðir. Hefði þá Halla Tómasdóttir frambjóðandinn með næst 

mesta fylgið eða 27,93% (Kosningasaga Forsetakosningar 2016), verið kjörin í embætti 

forseta? Þessar vangaveltur urðu kveikjan að þessu 12 ECTS eininga lokaverkefni til 120 

ECTS eininga grunnnáms við Stjórnmálafræðideild Háskóla Íslands með sem aukagrein í 

almennri viðskiptafræði til 60 ECTS eininga til útskriftar febrúar 2019. Eftir að hafa hafið 

nám við Stjórnmálafræðideildina vormisserið 2017 jókst áhugi minn á stjórnmálum til 

muna og enn frekar eftir að hafa farið í vísindaferð til forsetans. Vinna við ritgerðina hófst 

sumarið 2018 og lauk þeirri vinnu í janúar 2019. Ég vil þakka leiðbeinandanum mínum 

Gunnar Helga Kristinnssyni, prófessor í stjórnmálafræði við Háskóla Íslands fyrir allar 

ábendingar á meðan skrifunum stóð. Guðrúnu Helgu Jóhannsdóttir vil ég þakka kærlega 

fyrir allar gagnlegar ábendingar, þolinmæði og yfirlestur ritgerðarinnar. Ásamt fjölskyldu 

og vinum mínum og þá sérstaklega Margréti Þ. Jónsdóttur systur minni og Hermanni Þór 

Haraldssyni fyrir endalausa hvatningu og þolinmæði á meðan á vinnu við ritgerðina og 

námi mínu við Háskóla Íslands stóð.  

1 Inngangur 

Ríki heims notast við mismunandi kosningakerfi við kjör forseta til dæmis er notast við 

meirihluta í tveimur umferðum og varaatkvæði. Ísland er eina ríkið í Evrópu sem notast við 

einfaldan meirihluta í forsetakosningum. Hefur það verið umdeilt og vakið upp spurninga hvort 

annar frambjóðandi hefði hlotið embætti forseta ef notast hefði verið við annað kosningakerfi. 

Í ritgerðinni verður reynt að svara því hvort það sé samræmi milli kosningakerfis til 

forsetakosninga og valds forseta í ríkjunum? Hvað með kjörtímabil, endurkjör eða kröfur sem 

eru gerðar til frambjóðenda til embættis forseta? Með samræmi er hér átt hvort það eru meiri 

kröfur gerðar til forseta embættis og við valið á forsetanum þegar kemur að valdamiklum 

forseta. Jafnframt þá minni kröfur þegar kemur að valdaminni forseta.  

Ritgerðin mun byrja á því að farið verður yfir lýðræði, það stjórnskipan sem tíðkast í 

lýðræðisríkjum og skoða hver völd forseta eru innan þeirra. Eftir það verður farið yfir helstu 

kosningakerfin, hvaða kosningakerfi eru mest notuð í forsetakosningum og farið yfir 

forsetaembætti í Evrópu. Í framhaldinu verður farið yfir ríkin sem við ætlum að skoða nánar, 

hvernig völd forseta eru og hvaða forsetakosningakerfi er notað með tilliti til hvaða 

stjórnskipan er í hverju landi fyrir sig. Að því loknu verða borin saman völd forseta og 

kosningakerfis í forsetakosningum milli landa. Í samantektinni verður dregin ályktun um það 

hvort það sé samræmi milli kosningakerfis í forsetakosningum og valds forseta í vestrænum 

ríkjum.  

1.1 Lýðræði 

Lýðræði byggir á þeirri hugmynd að það er fólkið sem ræður (Gunnar Helgi Kristinsson 2008, 

92). Til þess að lýðræði virki þurfa lýðræðisríki að ákveða um hvað skal greiða atkvæði, hver 

undirbúningur atkvæðagreiðslu þarf að vera, ásamt því að ákveða hvernig á að setja pólitíska 

valdinu mörk í samfélaginu, með því að greina frá hverjir það eru sem taka þátt í pólitískri 

ákvarðanatöku. Lýðræðisleg ákvarðanataka snýst um hvernig hið opinbera nær að uppfylla 

óskir eða hagsmuni fólksins og byggir á þeirri hugmynda að það sé fólkið sem ráði. (Gunnar 

Helgi Kristinsson 2008, 93-94). 

 Í lýðræði er gert ráð fyrir því að fólkið sé hluti af lýðræðinu þar sem það hefur viljann 

til þess að taka þátt í ákvörðunum opinberrra málefna. Opinberar ákvarðanir í 

nútímasamfélagi eru orðnar töluvert stærri og flóknari en áður fyrr. Því er óraunhæft að gera 

þá kröfu til fólksins að taka þátt í opinberum málefnum. Krafan um að kafa ofan í öll opinber 

mál, hafa getu til að ræða þau fram og tilbaka ásamt því að afgreiða málin með 

atkvæðagreiðslu. Það myndi flokkast undir beint lýðræði, þar sem borgararnir taka opinberar 

ákvarðanir beint og milliliðalaust. Ekki er sjálfgefið að fólk vilji taka þátt í ákvörðunum hins 

opinbera, auk þess eru borgarar mishæfir til þess að koma sér inn í málefni. Með lýðræði er 

ekki ljóst hver þátttaka borgaranna er en þátttakan þarf að vera reglubundin og ljós yfir hverju 

borgararnir ráða og eru að taka ákvarðanir um (Gunnar Helgi Kristinsson 2008, 92). 

Fulltrúalýðræði er algengasta form lýðræðis í öllum lýðræðisríkjum og lægri stjórnstigum 

innan lýðræðisríkja. Sem kemur þó ekki í veg fyrir notkun beins lýðræði til dæmis með 

almennum atkvæðagreiðslum eða þjóðaratkvæðagreiðslum (Gunnar Helgi Kristinsson 2008, 

101-102). Fulltrúalýðræði léttir af kröfum fólksins til þess að taka þátt í ákvörðunum um öll 

opinber mál þar sem einstaklingar bjóða sig fram til að sinna ákvarðanatökunni fyrir hönd 

fólksins. Þessir einstaklingar eru kosnir með beinu lýðræði sem sagt almennri kosningu eða 

þjóðaratkvæðagreiðslu. Kjörnu einstaklingarnir sitja þá í umboði almennings sem fulltrúar 

þjóðarinnar á þingi eða öðrum stöðum innan stjórnsýslunnar (Schwarts 1988,1). 

Lýðræðiskenningarnar reyna að greina frá því hverjir eru hluti af pólitíska samfélaginu allt 

frá valdhöfum yfir í borgara ríksins. Til að um lýðræðislega ákvörðun sé að ræða þarf hún að 

vera tekin með yfirvegun eða lágmarksundirbúningi. Einnig þarf að vera ljóst hvernig hið 

opinbera ætlar að meta óskir og hagsmuni borgaranna. Með ólíkum lýðræðiskenningum eru 

einnig ólíkar skoðanir á því hvaða aðstæður henti best fyrir lýðræði.  

Jean Rousseau taldi að lýðræði myndi líklega ekki virka nema í litlum og einsleitum 

einingum, vegna þess að í stórum einingum væri ólíklegt að það myndi myndast almannavilji. 

Á meðan Madison taldi lýðræði henta betur í mjög stórum einingum til koma í veg harðstjórn 

einsleits meirihluta (Gunnar Helgi Kristinsson 2008, 93-94). William Riker taldi að 

megintilgangur lýðræðis væri að hafa hemil á embættismönnum ríkisins með því að láta þá 

sinna embætti í umboði kjósenda. Þar sem kosningar eru notaðar til þess að láta 

embættismenn svara fyrir gerðir sínar gagnvart kjósendum sínum (Gunnar Helgi Kristinsson 

2008, 104). Joseph Schumpeter taldi að tilgangur lýðræðis væri að finna aðferðir til að velja 

ríkisstjórnir og þá nánar tiltekið forsætisráðherra (Gunnar Helgi Kristinsson 2008, 106). 

Lýðræði vísar til þess að uppspretta ríkisvaldsins sé hjá þjóðinni og að handhafar valdsins 

fari með valdið í umboði almennings, nema þegar ákvarðanir eru teknar beint og milliliðalaust 

af þjóðinni eins og með þjóðaratkvæðagreiðslum (beint lýðræði) (Eiríkur Tómasson 2010, 42-

44). Í nútímalýðræðisríkjum er ekki mikið notast við beint lýðræði nema í fáum og stórum 

málum sem koma upp en þá er notast við þjóðaratkvæðagreiðslur. Ýmsar ástæður eru fyrir 

því að beint lýðræði er ekki mikið notað, til dæmis vegna þess að erfitt er að stjórna stórum 

einingum með beinu lýðræði, færri mál komast á dagskrá og afköstin verða minni. Ásamt því 

að áhugi og skilningur almennings á flóknum málum er takmarkaður (Gunnar Helgi Kristinsson 

2007, 29-30). Í lýðræði er það í raun þjóðin sem fer með valdið þar sem þjóðin kýs fulltrúa til 

að vera handhafa valdsins í umboði almennings (fulltrúalýðræði) (Eiríkur Tómasson 2010, 42-

44). Nokkrar forsendur lýðræðis eru hæfilega tíðar kosningar, að grunnmannréttindum sé 

framfylgt, að það sé málfrelsi og fjölmiðlum sé ekki stjórnað af stjórnmálaflokkum (Newton og 

Deth 2010, 246). Í lýðræði er meginreglan sú að meirihlutinn ræður, hvort sem það er 

meirihluti þjóðarinnar sem kýs eða meirihluti kjörinna fulltrúa hverju sinn (Eiríkur Tómasson 

2010, 42-44 ). 

1.2 Stjórnskipan 

Lýðræðislegri stjórnskipan er oft skipt í þrjú kerfi: þingræði, forsetaræði og forsetaþingræði. Í 

þingræði er þingið helsti valdhafi ríkisins með forseta sem þjóðhöfðingja. Forsetaræði er með 

forseta sem æðsta valdhafa framkvæmdavaldsins. Á meðan í forsetaþingræði er forsetinn ekki 

eins valdamikill og í forsetaræði en hefur samt einhver völd innan framkvæmdavaldsins. Kerfin 

skýra aðgreiningu valdsins á mismunandi formi og eru byggð á hugmyndum franska 

stjórnmálaspekings Montesquieu um valddreifingu sem hann kallaði þrískiptingu valdsins 

(Gunnar Helgi Kristinsson 2007, 136). Þar er ríkisvaldinu skipt í þrjár stofnanir eða aðila, 

löggjafarvald, framkvæmdavald og dómsvald (Gunnar G. Schram 1999, 15). Hugmyndafræðin 

felur í sér dreifingu valds milli þriggja aðila eða stofnana sem hver um sig fer með einn hluta 

valdsins, til að koma í veg fyrir að einn aðili eða stofnun verði of valdamikil ásamt því að tempra 

valdið hjá handhöfum ríkisvaldsins. Montesquie dreifði valdinu þannig að löggjafarvaldið lægi 

hjá þingi, framkvæmdavaldið hjá konungsstjórn og dómsvaldið hjá dómstólum (Eiríkur 

Tómasson 2010, 42).  

Ríki búa við mismunandi stjórnskipan. Stjórnskipan greinir frá þeim grundvallarreglum 

sem gilda um stjórn og skipulag ríkisins (Gunnar G. Schram 1999, 15). 

Nánar tiltekið, hverjir fara með æðsta valdið í málefnum ríkisins, hvernig þeir öðlast vald 

sitt, hvernig verkaskiptingu þeirra í meðferð ríkisvald er háttað, með hvaða hætti valdið er 

skipulagsbundið, hvaða hömlur því eru settar og hver er afstaða þess gagnvart 

borgurunum (Björg Thorarensen 1999, 23). 

Mismunandi stjórnskipan milli ríkja gerir það að verkum að valdhafarnir eru ólíkir og 

með mismikið vald (Gunnar G. Schram 1999, 15). Vald hefur áhrif á samskipti fólks óháð því 

hvort aðilinn óski eftir því, þar með er valdhafi sá sem hefur þessi áhrif (Gunnar Helgi 

Kristinsson 2007,16). Þó er það stjórnskipunarrétturinn sem greinir frá helstu verkefnum 

valdhafa ríkisvaldsins, með því að lýsa hvernig ríkisvaldinu er skipt, hvaða hömlur eru og 

afstöðu ríkisvaldsins gagnvart þegnum ríkisins. Ásamt því að gera grein fyrir 

grundvallarréttindum, mannréttindum og hvernig þegnarnir njóta lögverndar gegn 

ríkisvaldinu (Gunnar G. Schram 1999, 15). 

Hér verður skoðað hvernig stjórnskipan er í lýðræðisríkjum í Evrópu sem hafa annars vegar 

þingræði og hins vegar forsetaþingræði. Í þingræði er ríkisstjórnin helsti valdhafi ríkisins með 

forseta sem þjóðhöfðingja. Á meðan í forsetaþingræði er forsetinn valdamikill og hefur völd 

innan framkvæmdavaldsins. Í lýðræðisríkjum má rekja uppsprettu valdsins til fólksins, þar sem 

þeir aðilar eða stofnanir sem fara með valdið gera það í umboði kjósenda. Kosið er um 

þjóðkjörna fulltrúa til að fara með stjórn milli kosninga þar sem meginreglan er sú að 

meirihlutinn ræður að hverju sinni (Eiríkur Tómasson 2010, 42). 

1.3 Þingræði 

Upphaf þingræðis má rekja til Bretlands á 18. öld þegar átök áttu sér stað milli konungsvaldsins 

og áhrifamikilla hópa um hver ætti að hafa valdið til að setja lög og framfylgja þeim. Þessi átök 

leiddu til þeirra breytinga sem urðu á valdinu. Breytingarnar gerðu það að verkum að það urðu 

til nýjar túlkanir á skiptingu valdsins, hvaðan valdið til að setja lög og fara með valdið kæmi 

(Stefanía Óskarsdóttir 2011a). Þá varð skýr afmörkun milli framkvæmdavalds og löggjafarvalds 

þar sem þingið er uppspretta löggjafarvalds og ríkisstjórnar. Þetta þýddi mikla takmörkun á 

valdi þjóðhöfðingjans í þessu tilfelli Bretakonungs. Nú fer þjóðhöfðinginn í flestum 

þingræðisríkjum með táknrænt hlutverk ríkisins. Þar sem hlutverk forsetans er að vera 

sameiningartákn þjóðarinnar (Stefanía Óskarsdóttir 2011b). Ásamt því að vera ótengdur þeim 

hefðbundna stjórnmálavettvangi fyrir hönd þjóðarinnar. Forsetinn kemur fram fyrir hönd 

þjóðarinnar og ríkisins við ýmsar opinberar athafnir (Andre, Blais o.fl. 1997, 442), og í sumum 

þingræðisríkjum hefur forsetinn einnig stjórnarskrárbundin völd. Með þingræði sækir 

ráðherra umboð sitt til þingsins og þar með kjósenda, þar sem fulltrúar þingsins eru þar í 

umboði kjósenda (Helgi Skúli Kjartansson 2012, 4). 

Þingræði hefur þróast með þingræðisreglunni þar sem löggjafarvald og 

framkvæmdavaldið er samþætt og þingið ákveður forystu framkvæmdavaldsins (Gunnar Helgi 

Kristinsson 2007, 165), sem gerir það að verkum að í sumum þingræðisríkjum er 

framkvæmdavaldið hluti af löggjafarvaldinu. Í þingræðisríkjum kjósa þegnar ríkisins hverjir 

fara með valdið til að setja, lög, kjósa þingmennina sem fara með stjórn landsins í umboði 

þingræðisreglunnar (Stefanía Óskarsdóttir 2011b, 103-105). Forsætisráðherra eða kanslari líkt 

og í Þýskalandi, er sá sem leiðir ríkisstjórnina. Forsætisráðherra er oftast leiðtogi þingflokksins 

sem hlaut mesta fylgi kjósenda í kosningum en það ræðst af hvernig stjórn er mynduð innan 

þingsins sbr. samsteypustjórnir, minnihlutastjórnir eða utanþingsstjórnir (Stefanía 

Óskarsdóttir 2011b, 106). Forsætisráðherra og ríkisstjórnin bera ábyrgð gagnvart þinginu 

(Newton og Deth 2010, 98). Meginregla þingræðis er að þeir sem sitja í ríkisstjórn geta einungis 

setið í umboði meirihluta þings. Það er mismunandi eftir ríkjum hvort staðfesting þurfi að eiga 

sér stað hvort ríkisstjórn sitji í umboði meirihluta þings. Til dæmis á Íslandi þurfa alþingismenn 

ekki að staðfesta stuðning eða hlutleysi en eiga að lýsa yfir vantrausti þegar alþingismenn 

styðja ekki eða eru hlutlausir gagnvart ríkisstjórninni (Gunnar Helgi Kristinsson 2007, 152-154), 

sem hefur verið meginregla á Norðurlöndunum (Stefanía Óskarsdóttir 2011b, 105). Þegar lýst 

er yfir vantrausti á ríkisstjórnina hefur forsætisráðherra vald til að rjúfa þing og boða til nýrra 

kosninga þrátt fyrir að meirihluti þingsins sé tilbúinn til að mynda nýja stjórn (Gunnar Helgi 

Kristinsson 2007, 152-154). 

Þingræði er algengast í vestrænum ríkjum sem búa við lýðræði. Mörg þingræðisríki notast 

við tvískiptingu þingsins þar sem starfa tvær deildir neðri og efri deild. Neðri deildin er kosin 

með beinni kosningu en efri deildin er annað hvort valin eða kosin öðruvísi en neðri deildin. Í 

þingræðisríkjum á heimsvísu er tvískipting þingsins algeng þó það sé allur gangur á því hvort 

deildirnar sitji saman á þingi eða ekki. Á Norðurlöndunum tíðkast að þingið sitji sem ein deild 

líkt og Alþingi Íslendinga og Fólksþing í Danmörku (Stefanía Óskarsdóttir 2011b, 106). 

1.4 Forsetaræði 

Forsetaræði kom til sögunnar árið 1787 með bandarísku stjórnarskránni, sem er byggð á 

kenningum Montesquieu um þrískiptu valds og aðgreiningu ríkisvaldsins (Gunnar Helgi 

Kristinsson 2007, 135-136). Kenningarnar eru gerðar til þess að koma í veg fyrir of sterkt 

ríkisvald (Stefanía Óskarsdóttir 2011b, 106). Þó höfundar stjórnarskrárinnar hafi horft til 

kenninga Montesquieu um aðgreiningu ríkisvaldsins (Gunnar Helgi Kristinsson 2007, 135-136), 

þá er valdið ekki algerlega aðgreint heldur var notast við valdtemprun þar sem völd þingsins, 

forsetans og að einhverju leyti dómsvaldsins skarast. Þar með eru valdhafanir aðskildir en 

völdin sjálf tengjast (Deth og Newton 2009, 93-94). Einnig var vald þjóðhöfðingjans, sem er 

kosinn af þegnum ríkisins með beinum lýðræðislegum kosningum, takmarkað (Gunnar Helgi 

Kristinsson 2007, 135-136). 

Í forsetaræði er forsetinn æðsti embættismaður ríkisins, æðsti valdhafi 

framkvæmdavaldsins ásamt því að vera þjóðhöfðingi ríkisins þar sem forsetinn kemur fram 

fyrir hönd ríkisins á alþjóðlegum vettvangi. Sem æðsti valdhafi framkvæmdavaldsins skipar og 

rekur forsetinn ráðherrana. Forsetaræði er algengt í Mið- og Suður-Ameríku ásamt því að vera 

í nokkrum ríkjum í Afríku. Einnig hafa forsetar í sumum ríkjum neitunarvald til dæmis í 

Frakklandi en það er breytilegt eftir ríkjum. Þar sem forsetinn er æðsti valdhafi 

framkvæmdavaldsins er ekki embætti forsætisráðherra. Forsetinn sækir umboðið sitt til 

fólksins og er því ábyrgur gagnvart því. Meginhugmynd forsetaræðis er að framkvæmdavald 

og löggjafarvald er aðskilið þar sem fulltrúar valds sækja umboð sitt frá þegnum ríkisins, þingið 

hefur löggjafarvaldið og forsetinn hefur framkvæmdarvaldið. Ólíkt þingræði sækir ríkisstjórnin 

umboð sitt til forseta en ekki þingsins (Deth og Newton 2009, 93-94). 

1.5 Forsetaþingræði  

Forsetaræði og forsetaþingræði eiga það sameiginlegt að forsetinn er þjóðhöfðingi ásamt því 

að vera æðsti embættismaður ríkisins (Andre, Blais o.fl. 1997, 442-446). Það var ekki fyrr en 

árið 1970 sem Maurice Duverger kom hugmyndum um forsetaþingræði í akademískt form 

(Elgie 1999, 1). Þrátt fyrir það voru hugmyndir forsetaþingræðis í nýju lýðveldunum sem urðu 

til á millistríðsárunum til dæmis Weimarlýðveldið þýska sem var 1919 til 1933 (Helgi Skúli 

Kjartansson 2012, 1). Það tók þó lengri tíma á heimsvísu að taka upp hugtakið forsetaþingræði. 

Skilgreiningin á forsetaþingræði er orðin gömul þrátt fyrir að hún hafi þróast í gegnum árin 

með samfélaginu (Elgie 1999, 1-2). Samkvæmt Duverger er forsetaþingræði með þjóðkjörinn 

forseta sem hefur umtalsverð völd þar sem ríkisstjórn og ráðherrar sitji í umboði þingsins 

(Björg Thorarensen og Stefanía Óskarsdóttir 2015, 157-158).  

Forsetaþingræði hefur verið mikið gagnrýnt, þar sem fræðimenn eru ekki sammála um 

hvar mörkin liggja milli þingræðis og forsetaræðis er ekki skýrt í hverju hugtakið 

forsetaþingræði liggur (Duverger 1980, 167). Því telja margir að tími sé kominn til að 

endurskilgreina hugtakið til þess að hægt sé að greina hvort ríki búi yfir forsetaþingræði sem 

stjórnskipun (Elgie 1999, 2). Þrátt fyrir þessa gagnrýni eru þó nokkur ríki sem hafa 

forsetaþingræði sem stjórnskipan en einungis Finnland, Frakkland og Portúgal sem hafa 

viðhaldið stjórnskipuninni í meira en 25 ár  

Forsetaþingræði varð að veruleika þegar Frakkar voru komnir með nóg eftir mikinn 

óstöðugleika innan stjórnsýslunnar og vildu fá sterka stjórnskipan. Eftir að hafa verið með 27 

ríkisstjórnir (e.governments) á 30 árum, þar sem reyndist erfitt að halda saman þingmeirihluta. 

Þrátt fyrir að Frakkar hafi viljað sterka stjórnskipan þá vildu þeir einnig vera með forseta sem 

hefði næg völd til að halda stöðugleika. Til að mynda hefur Forsetinn vald til að velja 

forsætisráðherra úr hópi kjörna þingmanna ásamt því að reka forsætisráðherrann úr starfi. 

Forsetinn getur rofið þing og kallað til þjóðaratkvæðagreiðslu. Ef kemur upp neyðaratvik þá 

hefur forsetinn einnig vald til þess að kalla til neyðaraðgerða ásamt því að hafa vald til að 

takast á við neyðartilvikið. Forseti með völd byggir á þeirri hugmynd að hafa einn sterkan 

fulltrúa í embætti til þess að geta hjálpað að koma í veg fyrir öfgakennda stjórnmálaflokka 

myndun innan löggjafarvaldsins. Í forsetaþingræði er valdinu dreift milli forseta sem er kosinn 

í beinum kosningum og forsætisráðherra sem er ráðinn eða kosinn. Forsætisráðherra myndar 

ríkisstjórn út frá meirihluta kosninganna (þingsins). Oft nefnir forsetinn forsætisráðherrann og 

ber sérstaka ábyrgð gagnvart ríkinu þegar kemur að alþjóðamálefnum. Einnig getur forsetinn 

kallað til neyðaraðgerða og til dæmis rofið þing. Forsætisráðherra og ríkisstjórnin eru með 

sérstaka ábyrgð gagnvart innanlandsmálum og daglegum störfum ríkisins. 

2 Kosningakerfi 

Kosningakerfi má flokka í þrjá meginflokka: meirihlutakerfi, hlutfallskerfi og blönduð kerfi. Í 

meirihlutakerfi er lýst yfir sigri frambjóðanda þegar frambjóðandi hefur hlotið meira en 

helming gildra atkvæða. Í hlutfallskerfi hlýtur frambjóðandi embætti sem er með flest 

atkvæðin. Meðan blandað kerfi sameinar meirihluta- og hlutfallskerfin. Aukning hefur verið í 

notkun á blönduðu kerfi þar sem notast er við mismunandi kosningakerfi í sömu kosningunum. 

Kosningakerfi eru kosningaformúla sem stjórna því hvernig atkvæðum er dreift til að ráða og 

úthluta embættum sem eru ólík frá einu landi til annars og sem eiga að lýsa vilja kjósenda. 

(Blais og Massicotte 2002, 40-42).  

Kosningakerfi eru þó ólík og leiða til ólíkra niðurstaðna sem hafa áhrif á hverjir verða 

kjörnir handhafar valdsins. Því þarf að greina á milli kosningakerfanna og skoða hvernig 

stjórnskipan er í ríkinu þegar verið er að velja kosningakerfi. . Það er ekki auðvelt að ákveða 

hvaða kosningakerfi skal nota, þar sem það hefur mikil áhrif á stjórnskipunina (Blais og 

Massicotte 2002, 40-42). Það var ekki fyrr en á nítjándu öld sem kosningar til forsetaembættis 

hófust með beinni kosningu í Evrópu (Andre, Blais o.fl. 1997, 442-446 ). 

2.1 Meirihlutakerfi 

Í meirihlutakerfum er tilhneiging til tveggja flokka samkeppni, þar sem kerfið byggir á 

hugmyndinni að sá sem kemur fyrstur í mark vinnur (e.first-past-the-post) sem er algengasta 

útgáfan af meirihlutakosningum og kallast einfaldur meirihluti. Í þingkosningum er þá landinu 

skipt í nokkur kjördæmi þar sem sigurvegari í hverju kjördæmi fær þingsæti meðan sá sem 

tapar fær ekki neitt. Það gerir það að verkum að ef kjósendur kjósa aðra flokka en þá sem eru 

sigurstranglegastir hefur það engin áhrif á úrslit kosninganna. Kjósendur væru þar af leiðandi 

að kasta atkvæði sínu á glæ, því í einföldum meirihlutakosningum hlýtur sá frambjóðandi 

embætti sem fær flest atkvæði óháð hlutfalli atkvæða sem frambjóðandi eða flokkur hefur 

hlotið (Gunnar Helgi Kristinsson 2007, 73-75). Kjósendur merkja aðeins við einn frambjóðanda 

eða flokk í kosningum til embættis (O‘Neil 1993). Fræðimenn hafa gert fleiri útgáfur af 

meirihlutakosningum til þess að reyna að koma í veg fyrir að atkvæði kjósenda sé kastað á glæ 

ef sigurstranglegustu flokkar eða frambjóðendur eru ekki kosnir. Til dæmis með aðferðunum 

varaatkvæði (e. alternative vote) og meirihlutakosning í tveimur umferðum(Gunnar Helgi 

Kristinsson 2007, 73-75), sem er eitt algengasta kosningakerfið í forsetakonsingum (Andre, 

Blais o.fl. 1997, 446). Þegar kosið er eftir varaatkvæði raða kjósendur frambjóðendum upp 

eftir stuðningi þeirra við frambjóðendurna. Þegar er búið að telja öll atkvæðin, eru atkvæðin 

talin aftur frá þeim frambjóðanda sem fékk fæst atkvæðin og er þá skoðað annað val, þriðja 

val o.s.frv. þar til einn frambjóðandi hefur hlotið meirihluta atkvæða (Gunnar Helgi Kristinsson 

2007, 73-75). Meirihlutakosning í tveimur umferðum fer þannig fram að ef enginn 

frambjóðandi fær hreinan meirihluta í fyrri umferð kosninganna, sem sagt yfir 50% atkvæða, 

er haldin önnur umferð. Seinni umferð er oftast afmörkuð við tvo efstu frambjóðendurna úr 

fyrri umferð (Andre, Blais o.fl. 1997, 446). Tvær umferðir eiga að tryggja að sá sem hlýtur 

embætti hafi í einhverjum skilningi meirihluta atkvæða á bak við sig (Gunnar Helgi Kristinsson 

2007, 73-75). Helstu kostir meirihlutakerfis eru að kerfið er fremur einfalt, sem býður 

kjósendum uppá skýra valkosti, ábyrgð og skýra stefnu í kosningum. Einnig er auðvelt fyrir 

kjósendur að spá fyrir niðurstöðu kosninga (Lijphart 1984, 22-23), þetta er elsta kosningakerfi 

sem notast er við í dag (Evrópuþing 2018, 13). En allra helsti kosturinn er að kerfið kallar oftast 

fram meirihluta og sama tíma skýra niðurstöðu í kosningum. Ókosturinn við meirihlutakerfi er 

sá að kjörnir aðilar eru ekki endilega með flesta kjósendur á bak við sig. Heldur meirihluta 

kjósenda sem gerir það að verkum að um 40% atkvæða geta myndað hreinan meirihluta út af 

þingsætum. Til að mynda í Bretlandi, sem getur haft þær afleiðingar að stór hluti kjósenda séu 

mögulega í andstöðu við lýðræðislega kjörna fulltrúa (Gunnar Helgi Kristinsson 2007, 73-75). 

Það getur leitt til aukinnar óánægju og vantrausts í þjóðfélaginu til stjórnskipans og þar af 

leiðandi leitt til minni kjörsóknar (Lijphart 1984, 22-23). 

2.2 Hlutfallskerfi 

Hlutfallskerfi eru hönnuð fyrir flokkakosningar og markmiðið er að dreifa þingsætum milli 

stjórnmálaflokka. Þar sem reynt er að samræma atkvæðastyrk stjórnmálaflokka og þingstyrk 

þeirra (Blais og Massicotte 2002, 45), sem er þó ekki alltaf raunveruleikinn ef einn flokkur nær 

hreinum meirihluta. Kerfið hefur tilhneigingu til þess að ýta undir stærri flokka og í sumum 

kerfunum eru sérstakir þröskuldar sem hindra aðgengi mjög lítilla flokka til þess að koma í veg 

fyrir að þingið skiptist í marga flokka sem getur komið í veg fyrir skilvirka ríkisstjórn. Með 

þröskuldunum er verið að gera raunhæfa möguleika fyrir stóru flokkanna á þingsætum 

(Gunnar Helgi Kristinsson 2007, 73-75).  

Tvær algengustu tegundir hlutfallskerfa eru listakosningar og forgangsraðað atkvæði (e. 

Single transferable vote) (Blais og Massicotte 2002, 45). Í listakosningum eru stjórnmálaflokkar 

með lista með númeruðum frambjóðendunum þar sem kjósendurnir velja milli listanna í heild 

sinni, til eru mismunandi aðferðir til að breyta röð frambjóðenda til dæmis með útstrikun og 

með því að forgangsraða atkvæði sem leyfir kjósendum að raða frambjóðendum óháð flokkum 

(Gunnar Helgi Kristinsson 2007, 73-75). 

2.3 Forsetakosningar 

Í forsetakosningum eru margir óþekktir þættir sem hafa áhrif á hver hlýtur embætti og gera 

erfitt fyrir að koma með almennar ályktanir. Í ríkjum með flokkakerfi þar sem er kosið í 

forsetakosningum og þingkosningum á sama tíma er líklegast að ríkið notist við meirihlutakerfi 

í tveimur umferðum í forsetakosningunum, eins og er gert í Frakklandi. Talið er að 

kosningarnar hafi lítil áhrif á hvor aðrar en geta þó haft veruleg áhrif ef þingkosningar og 

forsetakosningar eru sama dag með meirihlutakerfi. Þrátt fyrir að í Frakklandi sé notast við 

meirihlutakerfi í báðum kosningunum þá er talið að kosningarnar þar hafi ekki mikil áhrif hver 

á aðra. Þar sem forsetinn hefur áhrif á hvernig hlutfallsdreifing þingsæta raðast. Stjórnskipan 

Frakklands er ólíkt mörgum löndum og þarf að taka það til greina þegar verið er að bera 

Frakkland saman við önnur lönd. Í forsetakosningum er yfirleitt notast við einfalt 

meirihlutakerfi og hreint meirihlutakerfi, þar sem haldin er önnur umferð ef enginn 

frambjóðandi nær hreinum meirihluta milli tveggja efstu frambjóðenda (Dieter Nohlen 2010a, 

48-50). 

3 Forsetaembættið 

Í stjórnarskráni kemur grundvallarlögmæti og lagaleg viðurkenning ríkistjórna frá eitthverju 

valdi fyrir ofan ríkisstjórnina sem er venjulega stjórnarskráin. Í Evrópu tíðkast að það sé alltaf 

aðili, þjóðhöfðingi, sem vinnur við það verkefni að „fjárfesta” í hverri nýrri ríkisstjórn með 

formlegu valdi úr stjórnarskránni. Þjóðhöfðingjar geta verið tiltölulega valdamiklir, til dæmis í 

Belgíu og Þýskalandi, eða jafnvel verið með lítil völd eins og á Írlandi og Íslandi. Hins vegar þarf 

forsetinn alltaf að taka þátt í formlegri yfirfærslu valds frá einni stjórnskipan til annars 

(Gallagher, Laver og Mair 2006, 47). Stjórnskipan hefur áhrif á hvar ríkisstjórnin sækir vald sitt 

og hvert vald forsetans sé.  

Ríkisstjórnin sækir vald sitt til þjóðhöfðingjans (e. head of state) og framkvæmdastjóra 

ríkisins (e. head of government). Forseti er þjóðhöfðingi ríkisins en er þó ekki alltaf 

framkvæmdastjóri ríkisins það fer eftir stjórnskipan ríkisins. Ef forsetinn er ekki 

framkvæmdastjóri ríkisins þá er það forsætisráðherrann sem sér um það hlutverk. 

Framkvæmdastjóri ríkisins er sá sem sér um öll dagleg málefni ríkisins. Á meðan forsetinn er 

sameiningartákn og kemur fyrir hönd þjóðarinnar á alþjóðavettvangi við hátíðleg tækifæri. 

Þess vegna er yfirleitt skýr aðskilnaður milli valds forsætisráðherra og stjórnarskrár bundinna 

þjóðhöfðingja. Í forsetaræði er forsetinn almennt þjóðhöfðinginn ásamt því að vera 

framkvæmdastjóri ríkisins. Yfirleitt í þingræðisríkjum er það forsætisráðherrann sem er 

framkvæmdastjóri ríkisins. Í þingræðisríkjum er forsætisráðherrann ekki sá sem er „yfir” öllu 

stjórnskipaninu, heldur sér um öll dagleg málefni ríkisins (Gallagher, Laver og Mair 2006, 24-

25). Þrátt fyrir að forsetinn sé óháður þinginu þá getur hann ekki stjórnað án stuðning þingsins 

eða ríkisstjórnarinnar, forsetar vinna þó mismikið með ríkistjórninni. Hér eru meðal annars 

dæmi um völd sem forseti getur haft: Leyst upp þingið, kallað til þjóðaratkvæðagreiðslu, lagt 

til lagabreytinga eða neitunarvald á lagasetningu. Forsetinn getur einnig skipað ráðherra og 

embættismenn en verður að hljóta stuðning þingsins til þess (Metcalf 2000, 662-663).  

Forsetinn getur bæði verið kjörinn beint og óbeint, ef hann er óbeint kjörinn þá er hann 

yfirleitt valinn af þingmönnum (Gallagher, Laver og Mair 2006, 24-25). Kjörtímabil forseta í 

Evrópu er yfirleitt fjögur ár eins og í Bosníu, Rússlandi og Íslandi eða sjö ár eins og á Írlandi og 

Ítalíu. Þó eru flestir kjörnir til fimm ára í senn, óháð því hvort að kosið er með beinum 

kosningum eða ekki. Flest lönd takmarka hversu mörg tímabil forseti getur boðið sig fram í 

endurkjör (e. re-election). Í Hvíta Rússlandi, Kýpur, Frakklandi og Íslandi eru engin takmörk á 

því hve mörg tímabil forseti getur boðið sig fram í. Flest lönd leyfa forsetanum að vera 

endurkjörnum allaveganna einu sinni. Notast er við hreint meirihlutakosningakerfi með 

tveimur umferðum við forsetakosningar, þar sem er haldin önnur umferð ef enginn 

frambjóðandi nær hreinum meirihluta í seinni umferðinni er notast við einfaldan meirihluta. 

Ísland er eina ríkið sem notast við einfalt meirihlutakerfi, í þeim sjö löndum í Evrópu sem eru 

haldnar beinar forsetakosningar. Þegar skoðað var hvaða frambjóðandi vann með mesta 

fylginu í fyrstu umferð í öllum löndum í kosningum fyrir 2010 þá var fylgi þeirra frambjóðanda 

sem unnu allt frá 31,1% uppí 85,6%. Áhugavert að sjá að hæsta gildið 85,6% kemur frá Íslandi 

sem er eina landið sem er með einfaldan meirihluta sem forseta kosningakerfi (Nohlen og 

Stöver 2010, 106-107).  

3.1 Greining á valdi forseta 

Duverger var einn af þeim fyrstu sem gerði tilraun til þess að mæla völd forseta mismunandi 

ríkja. Hann byrjaði á því að skoða stjórnarskrár landa í Evrópu og flokkaði löndin þar sem 

forsetinn væri með eitthvað vald sem forsetaþingræðisríki. Með því að horfa einungis til valda 

forseta eftir stjórnarskránni þá er franski forsetinn með þeim valdaminnstu í allri Evrópu en sá 

finnski og íslenski með þeim valdamestu (Nohlen og Stöver 2010, 106-107). Duverger flokkaði 

Ísland, Austurríki og Írland sem forsetaþingræðisríki þrátt fyrir þau lönd séu án efa með 

þingræði sem stjórnskipan. Hann flokkaði öll ríki þar sem forsetinn hafði nokkuð mikil völd 

undir forsetaþingræði (Elgie 2009, 262). Duverger lagði áherslu á að stofnanasamhengi 

forsetaþingræðis sé stór ástæða þess að umfangsstjórnarskrár forsetans séu léleg spá fyrir 

hver raunveruleg áhrif forsetans séu. Heldur taldi hann að hefð og aðstæður hefðu lykiláhrif á 

þróun ríkja í forsetaþingræði. Fyrstu árin í þróun stjórnskipunar innan ríkisins eru jafnframt 

mikilvæg eins og völd forsetans í stjórnarskránni (Elgie 2009, 254). Því taldi Duverger að 

samband forseta við þingið væru meira lýsandi fyrir hvernig raunverulegt vald forsetans sé. Í 

Austurríki, Írlandi, Íslandi og Slóveníu eru valdalitlir forsetar en þar er samband milli forsetans 

og þingsins lítið eða ekkert, þar sem forsætisráðherra þeirra ríkja er framkvæmdastjóri ríkisins 

ásamt því að vinna með þinginu. Þó taldi Duvergar óljóst hvort minnihlutaríkisstjórnir leiddu 

til þess að forsetinn væri valdalítill (Elgie 2009, 261). 

4 Ríkin 

Ríkin sem verður farið yfir hér að neðan; Finnland, Frakkland, Írland, Ísland og Pólland hefur 

Duverger meðal annars flokkað öll forsetaþingræðiríki þó raunin sé önnur. Þessi ríki hafa það 

sameiginlegt að vera lýðræðisríki með þjóðkjörinn forseta sem hefur einhver völd sem eru þó 

mismikil ásamt því að vera öll í Evrópu. Ríkin voru valin með tilgangsaðferð, með þeim 

skilyrðum að þau væru lýðræðisleg ríki í Evrópu, með þjóðkjörinn forseta og ekki sambandsríki. 

Farið var yfir lista ríkja í Evrópu sem var í enskri stafrófsröð með þessi atriði í huga og þar sátu 

eftir eftirfarandi ríki, Finnland, Frakkland, Írland, Ísland og Pólland.  

4.1 Finnland 

Finnland er forsetaþingræðisríki en þar er forsetinn þjóðhöfðinginn og 

framkvæmdastjóri ríkisins sem gerir hann að valdamiklum forseta samkvæmt greiningu 

Duverger. Finnska þingið er ein deild með 200 þingmönnum sem eru kjörnir í fjögur ár í senn. 

Í þinginu þurfa að vera fimm fastanefnir skipaðar í nýju þingi samkvæmt þingreglum og gerðar 

eru fleiri eftir þörfum. Völd forsetans minnkuðu töluvert eftir langa og valdamikla setu Urho 

Kekkonens sem forseta frá árinu 1951 til ársins 1981. Við inngöngu finna í Evrópusambandið 

var stjórnarskránni breytt og þar með völdum forsetans. Þar með er forsetinn ekki eins 

valdamikill og þekkist í öðrum forsetaþingræðisríkjum líkt og Frakklandi en hann er þó 

valdameiri heldur forsetar í þingræðisríkjunum Íslandi og Írlandi. Finnski forsetinn deildir 

ábyrgð á utanríkis- og öryggisstefnu með ríkisstjórninni. Forsetinn hefur vald til þess að koma 

með lagatillögur, skipa til embættis, leysa upp þingið með samþykki forsætisráðherra og hafa 

neitunarvald á lagatillögur.  

Finnskir ríkisborgarar sem eru orðnir fullorðnir, sem sagt 18 ára og eldri, eiga rétt á að 

kjósa með leynilegri atkvæðagreiðslu en eru ekki skyldugir til þess að kjósa. Finnskir ríkisborgar 

sem búa erlendis hafa einnig rétt til þess að kjósa. Auk þess hafa útlendingar sem hafa fasta 

búsetu í Finnlandi rétt til þess að kjósa til sveitastjórnarkosninga. Finnar leggja áherslu á að 

allir ríkisborgarar geti kosið í þjóðaratkvæðagreiðslum. Fullorðnir ríkisborgarar geta kosið á 

kjörstað á kosningadeginum, kosið fyrir kosningadag á opinberri skrifstofu oft á pósthúsum 

ásamt því að bjóða fötluðum og veikum einstaklingum að kjósa heima hjá sér eða á þeirri 

stofnun sem fólk dvelur á eins og spítölum eða fangelsum. Utankjördæmisatkvæði er einungis 

mögulegt fyrir íbúa Álandseyja. Möguleikinn að geta kosið fyrirfram hefur verið hluti af 

kosningakerfi Finnlands frá árinu 1978 og vegna þess jókst þátttaka í atkvæðagreiðslu 

verulega.  

Til þess að hafa rétt til þess að bjóða sig fram til embættis forseta Finnlands þarf að vera 

fæddur finnskur ríkisborgari, einnig þarf aðilinn að vera tilnefndur. Frambjóðendurnir geta 

verið tilnefndir af stjórnmálaflokkum sem eru hluti af finnska þinginu þegar tilnefningin fer 

fram. Einnig getur hópur af 20.000 ríkisborgurum tilnefnt aðila til framboðs. Ef einungis einn 

frambjóðandi er tilnefndur, er aðilanum lýst sem forseta án kosningar.   

Til forsetakosninga er notast við hreinan meirihluta í tveimur umferðum þar sem 

kjósendur kjósa beint einn frambjóðanda. Ef enginn frambjóðandi hlýtur hreinan meirihluta 

er haldin önnur umferð milli tveggja frambjóðenda sem hlutu flest atkvæði úr fyrri umferð. Ef 

það kemur upp jafntefli er sigurvegarinn dreginn. Forsetinn er kjörinn til embættis í sex ár í 

senn líkt og þekkist almennt í öðrum forsetaþingræðis ríkjum en má þó einungis vera 

endurkjörinn einu sinni þar sem forseti má ekki sitja fleiri en tvö kjörtímabil (Ancker og Ancker 

2010, 600-604). 

4.2 Frakkland 

Frakkland er forsetaþingræðisríki með beint kjörnum forseta. Þessi stjórnskipan gerir það 

að verkum að Frakklandsforseti er talinn vera valdamikill samkvæmt Duverger. Franski 

forsetinn er þjóðhöfðingi og deilir framkvæmdastjóra ríkisins með forsætisráðherranum. Til 

dæmis hefur forsetinn völd til þess að setja á neyðarlög, óska eftir lagabreytingum, efna til 

þjóðaratkvæðagreiðslu með samþykki þingsins, beita neitunarvaldi og rjúfa þing (Powell o.fl. 

2015, 224-227). 

Franska þingið skiptist í efri og neðri deild. Í efri deildinni eru haldnar óbeinar kosningar, 

þar sem valdir eru 346 þingmenn en fyrir neðri deildina eru beinar kosningar með 321 

þingmönnum og er kosið á þriggja ára fresti um helminginn af þingmönnunum. Kjördæmin eru 

rakin eftir svæði deildanna en fjöldi kjördæma á deild ákvarðast eftir fjölda íbúa. Kjördæmin 

eru minnst 2 og flest 24. Kjósendur innan hvers kjördæmis eiga ekki að innihalda meira en 20% 

kjósenda þó leyfa reglurnar misræmi milli kjördæma.  

Réttur forseta til að boða til þjóðaratkvæðagreiðslu er veitt af forsetanum. Ef báðar deildir 

þingsins óska eftir þjóðaratkvæðagreiðslu þarf samþykki forsetans. Frelsi forsetans til þess að 

ákveða er háð samsetningu þingsins. Forsetinn getur boðað til þjóðaratkvæðagreiðslu í 

gegnum viðeigandi meirihluta þjóðþingsins. Ef kemur upp að það sé mismunandi meirihluti 

hefur forsetinn frelsi til þess að minnka vægið á þjóðaratkvæðagreiðslunni. Það eru bæði 

löggjafar og stjórnarskrár þjóðaratkvæðagreiðslur. Tillaga til lagasetninga getur einungis farið 

í þjóðaratkvæðagreiðslu eftir að hún hefur verið samþykkt af neðri deild þingsins. Í 

þjóðaratkvæðagreiðslum til stjórnarskrárbreytinga þarf tillagan að fara í gegnum báðar deildir 

þingsins.  

Allir fullorðnir einstaklingar sem eru orðnir 18 ára skal vera tryggt alhliða jafnrétti og njóta 

trúnaðar gagnvart ríkinu. Allir fullorðnir einstaklingar af báðum kynjum en ætlast er til að þeir 

þekki til sinna einkaréttinda og pólitískra réttinda, hafa rétt til þess að kjósa. Það verða þó allir 

að skrá sig til þess að geta kosið en skráningin fer fram sjálfkrafa með skráningu íbúa. Þeir 

ríkisborgarar sem búa erlendis þurfa að skrá að þeir búi erlendis til þess að þeir skráist 

sjálfkrafa til kosninga í næsta sendiráði eða næsta ráðherrabústað. Kjósendur geta bæði komið 

sjálfir og kosið eða fengið staðfestan vott til þess að kjósa fyrir sig. Votturinn má ekki votta 

fleiri en tvö atkvæði og ekki er hægt að senda atkvæði með pósti. 

Til þess að aðili geti boðið sig fram í embætti forseta þarf aðilinn að vera fæddur franskur 

ríkisborgari og allaveganna 45 ára gamall. Til að frambjóðandi geti formlega skráð framboð sitt 

þarf aðilinn að skila inn 500 stuðningsundirskriftum frá opinberum starfsmönnum frá að 

lágmarki 30 deildum. Undirskriftirnar frá einni deild mega ekki fara yfir 10% af 500 

undirskriftunum, síðan er undirskriftalistinn birtur opinberlega.  

Til forsetakosninga er notast við hreinan meirihlutakerfi með tveimur umferðum. Ef 

enginn frambjóðandinn nær meirihluta af gildum atkvæðum þá fara tveir með mestan fjölda 

atkvæða í aðra umferð sem er haldin tveimur vikum seinna. Kosningakerfið á í fyrstu umferð 

að sigta út þá frambjóðendur sem hafa raunverulegan möguleika á að ná kjöri, síðan í seinni 

umferðinni er endanleg ákvörðun tekin. Kjörtímabil forsetans er fimm ár og með möguleika á 

endurkjöri (Dieter Nohlen 2010b, 667-671). 

4.3 Írland 

Á Írlandi er stjórnskipan þingræði þar sem forsetinn er þjóðhöfðinginn og sinnir ekki daglegum 

verkefnum ríkisins heldur sinnir forsætisráðherrann því. Írskir ríkisborgarar sem eru 18 ára og 

eldri og hafa verið búsettir á Írlandi hafa kosningarétt. Það er skylda að skrá sig til kosninga en 

þó er ekki skylda að kjósa og eru kosningarnar leynilegar. Breskir ríkisborgarar mega kjósa í 

þingkosningunum en ekki þjóðaratkvæðagreiðslum eða forsetakosningum. Íbúar innan 

Evrópusambandsins mega kjósa til evrópska þingsins. Síðan mega allir sem búa á Írlandi kjósa 

til sveitastjórnarkosninga. 

Þinginu er skipt í efri og neðri deild. Efri deildin er óbeint kosin og til neðri deildar er bein 

kosning. Fjöldi þingmanna neðri deildar fer eftir fólksfjölda landsins, þar sem fyrir hverja 

20.000 einstaklinga á að vera mest einn þingmaður og að minnsta kosti einn þingmaður fyrir 

hverja 30.000 einstaklinga. Þá eru taldir allir þeir einstaklinga sem búa á Írlandi líka þeir sem 

eru ekki ríkisborgarar og hafa náð 18 ára aldri. Frá árunum 1981 til 2002 voru þingmennirnir 

166.  

Hvaða írski ríkisborgari sem er sem hefur náð 35 ára aldri getur boðið sig fram til 

embættis forseta og eru engar kröfur gerðar til frambjóðenda. Frambjóðendur mega meðal 

annars tilheyra embætti eða tilheyra valdastöðu en mega einungis hafa setið einu sinni í 

embætti forseta. Ef þingmenn bjóða sig fram til forsetaembættis og aðilinn er kjörinn þá þarf 

aðilinn að yfirgefa sæti sitt í þinginu ef aðilinn hlýtur embætti forseta. Þrátt fyrir að það séu 

litlar kröfur gerðar til frambjóðenda til forsetaembættis, þá þarf frambjóðandinn að vera 

tilnefndur og eru þrjár leiðir til þess. Fyrsta er að vera tilnefndur af forseta, eða fyrrum forseti 

sem hefur setið eitt kjörtímabil getur tilnefnt sjálfan sig. Önnur leiðin er að það þurfa 20 

þingmenn þjóðþingsins að tilnefna frambjóðandann. Þriðja leiðin er að vera tilnefndur af 

borgarstjóra eða af fjórum sveitarstjórum. Tilnefningarnar geta gert einstaklingum erfitt fyrir 

að fá tilnefningu til þess að geta boðið sig fram til forsetaembættis.  

Við kosningar til forsetaembættis er notast við varaatkvæði. Þá kjósa kjósendur með því 

að raða frambjóðendum eftir þeirra vali. Frambjóðandi sem er þeirra fyrsta val fær fyrsta val, 

sá sem kjósenda þykir næstur fær annað sæti og svo koll af kolli eftir fjölda frambjóðenda. 

Farið er yfir kjörseðla þeirra sem kusu frambjóðandann með fæstu atkvæðin og farið yfir næsta 

val kjósendans. Þetta gengur síðan þangað til að einn frambjóðandi hefur hlotið fleiri atkvæði 

en þeir frambjóðendur sem standa uppi eftir samanlagt. Það er ekki algilt að þeir sem hljóta 

flestu fyrstu atkvæðin hljóti embætti forseta en það gerðist til dæmis árin 1990, 1997 og 1990. 

Forsetinn má sitja mest sjö ár á kjörtímabilinu sínu en eftir fimm ár ákveður löggjafarvaldið 

hve lengi forsetinn situr til viðbótar að fimm árum loknum. Forsetinn má sitja í tvö kjörtímabil 

og því er endurkjör leyfilegt einu sinni (Gallagher og Weeks 2010, 992-995).  

4.4 Ísland 

Ísland hefur verið þingræðisríki frá árinu 1904, þar sem forsetinn er þjóðhöfðinginn og er beint 

kosinn. Fyrsti forseti Íslands var þó óbeint kosinn af þinginu. Samkvæmt stjórnarskrá Íslands 

þá er framkvæmdavaldinu skipt milli forseta og forsætisráðherra. Forsetinn er annar handhafi 

löggjafarvaldsins þar sem hann hefur neitunarvald og er gæslumaður Alþingis í umboði 

kjósenda, þannig temprar hann löggjafarvald þingsins (Björg Thorarensen og Stefanía 

Óskarsdóttir 2015, 157-158). Sem gerir íslenska forsetann valdalítinn að mati Duverger eins og 

var farið í að ofan. Ef forsetinn getur ekki sinnt ákveðnum skyldum forseta þá sinnir annað 

hvort forsætisráðherra eða forseti Alþingis (e.speaker of Althingi) þeim þar sem það er enginn 

varaforseti á Íslandi.  

Íslenskir ríkisborgar öðlast kosningarétt við 18 ára aldur og fer skráningin sjálfkrafa fram. 

Íslenskir ríkisborgar þurfa ekki að vera búsettir á Íslandi til þess að mega kjósa í kosningum en 

eftir átta ár af erlendri búsetu þarf einstaklingurinn að sækja um á fjögurra ára fresti til þess 

að geta kosið á Íslandi.  

Alþingi er löggjafi Íslands sem er einnig kosið með beinum kosningum fjögur ár í senn. 

Alþingi hefur verið starfandi (e.unicameral) síðan 1991 og eru þar 63 þingmenn. Íslenski 

forsetinn getur leyst upp þingið hvenær sem eftir ráðum forsætisráðherra en þá verður að 

halda nýjar kosningar innan 45 daga. Ef þingmaður fellur frá eða þarf að víkja úr starfi þá kemur 

inn næsti aðili af lista flokksins sem þingmaðurinn tilheyrir. 

 Frambjóðendur til forsetaembættis á Íslandi þurfa að hafa náð 35 ára aldri ásamt því að 

fullnægja sömu kröfum og alþingismenn en þurfa ekki að vera búsettir á Íslandi. Allir skráðir 

kjósendur mega bjóða sig fram svo lengi sem þeir hafa óflekkað mannorð. Frambjóðendur 

þurfa að skila inn stuðningi 1500 til 3000 skráðra kjósenda til þess að geta boðið sig fram. Engar 

reglur eru um endurkjör. Stjórnmálaflokkar hafa ekki lýst stuðningi sínum við tiltekinn 

forsetaframbjóðanda síðan í kosningunum 1952. Til embættis forseta er notast við einfalt 

meirihlutakosningakerfi í þjóðaratkvæðagreiðslu, í leynilegri kosningu (Ólafur Th. Hardarson 

og Gunnar Helgi Kristinsson 2010, 956-960). Ísland er eina ríkið í Evrópu sem notast við einfalt 

meirihlutakerfi við kjör forseta (Andre, Blais o.fl. 1997, 446). En á kjörseðli eru nöfn 

frambjóðenda í stafrófsröð. Ef það er einungis einn frambjóðandi þá eru ekki haldnar 

kosningar heldur tekur sá aðili sem bauð sig fram sjálfkrafa við embætti forseta. Ef til kemur 

að kjörinn forseti fellur frá eða verður að víkja úr embætti þá verða haldnar nýjar 

forsetakosningar. Til þess að víkja forseta úr starfi þarf þrír fjórðu þingmanna að samþykkja 

það og ákvörðunin er send í þjóðaratkvæðagreiðslu. Ef þjóðin vill ekki fjarlægja forseta úr 

embætti þá þarf þingið að leysast upp og halda nýjar kosningar. Þetta hefur þó aldrei gerst. 

Alþingi sér um lagasetninguna og þarf forseti að skrifa undir þau lög sem Alþingi samþykkir. Ef 

forsetinn neitar að skrifa undir lögin taka þau engu að síður gildi en eru send í 

þjóðaratkvæðagreiðslu til að leysa úr um hvort lögin eigi að taka gildi. Engin löggjöf sem forseti 

hefur neitað að skrifa undir hafa verið samþykkt í þjóðaratkvæðagreiðslu. Á Íslandi er forsetinn 

kosinn beint fjögur ár í senn með sérstökum forsetakosningum og engar takmarkanir eru á 

endurkjöri líkt og kom fram hér að ofan (Ólafur Th. Hardarson og Gunnar Helgi Kristinsson 

2010, 956-960). 

4.5 Pólland 

Forsetinn í Póllandi er valdalítill að mati Duverger þar sem hann er líka forseti í þingræðisríki 

þar sem forsetinn er þjóðhöfðingi og forsætisráðherrann er framkvæmdarstjóri ríkisins. 

Meginreglan er sú að það ríki jafnrétti, með beinni og leynilegri atkvæðagreiðslu.  

Allir pólskir ríkisborgarar 18 ára og eldri sem hafa öll almenn réttindi, það er að segja ekki 

óhæfir eða hafa verið sviptir réttindum sínum til að kjósa með dómsúrskurði, hafa réttinn til 

að kjósa í öllum almennum kosningum. Allir geta kosið óháð því hvort þeir hafi fasta búsetu 

eða hve lengi þeir hafi verið í Póllandi. Sveitarfélögin halda utan um skráningu í kosningarnar, 

sem inniheldur alla aðila sem hafa rétt til að kjósa og búa í sveitarfélaginu. Skráningin er 

uppfærð reglulega. Hægt er að fá vottorð um atkvæðisrétt á skrifstofum sveitarfélaganna, sem 

veitir þeim kjósendum sem eru fyrir utan lögheimili sitt rétt til að kjósa í því sveitarfélagi sem 

þeir eru.  

Þinginu er skipt í tvær deildir, neðri deildin Sjem er með 460 þingsæti og efri deildin Senat 

er með 100 þingsæti. Sjem hefur réttinn til þess að bjóða til þjóðaratkvæðagreiðslu. 

Ákvörðunin verður að vera tekin af hreinum meirihluta kosninga þar sem minnst helmingur 

þingmanna er viðstaddur. Forsetinn hefur rétt til að boða til þjóðaratkvæðagreiðslu með 

samþykki Senat efri deildarinnar með hreinum meirihluta kosninga þar sem að minnsta kosti 

helmingur þingmanna er viðstaddur. Neðri deildin Sjem er með sjálfkrafa rétt til að boða til 

þjóðaratkvæðagreiðslu. Neðri deildin getur skipulagt hana ein eða með frumkvæði efri 

deildarinnar, ríkisstjórnarinnar eða hópi af minnst 500.000 kjósendum. Neðri deildin er 

skyldug til þess að virða vilja kjósenda en þarf ekki að skipuleggja þjóðaratkvæðagreiðsluna. 

Stjórnarskráin nefnir tvö tilefni þegar þjóðaratkvæðagreiðsla á að eiga sér stað. Þegar 

þjóðaratkvæðagreiðslan á að skrifa undir alþjóðasamning þar sem völd Póllands gætu 

minnkað. Hægt er að samþykkja samninginn með lögum eða senda í þjóðaratkvæðagreiðslu. 

Það er ákveðið af Sjem. Niðurstaða þjóðaratkvæðagreiðslu er bindandi ef meira en helmingur 

kjósenda hefur kosið en ekki bindandi ef færri taka þátt. Þá getur málið verið sent aftur til 

þingsins með lögum. Þjóðaratkvæðagreiðslur geta verið notaðar við breytingu á 

stjórnarskránni, eftir að Sjem og Senat hafa ákveðið breytinguna. Þá verður atkvæðagreiðslan 

að fylgja ákveðnum reglum. 

 Frambjóðendur til forsetaembættis þurfa að vera pólskir ríkisborgar sem hafa rétt á að 

kjósa til Sjem kosninga og þurfa að vera 35 ára eða eldri daginn sem er kosið til embættisins. 

Ferlinu fyrir framboðið er skipt í þrjá liði. Fyrst þarf frambjóðandinn að vera með 

kosninganefnd og frambjóðandinn þarf að skrá sig til landskjörstjórnar. Kosninganefndin má 

vera með 15 ríkisborgara sem safna 1.000 stuðningsundirskriftum. Öll skjöl og undirskriftir eru 

kannaðar af Landskjörstjórninni sem einnig skráir kosninganefnd frambjóðandans. Síðan þarf 

kosninganefnd frambjóðandans að safna 10.000 stuðningsundirskriftum. Þá er 

frambjóðandinn formlega skráður af kosninganefnd sinni og skráður af Landskjörstjórninni. Í 

þriða liðnum býr landskjörstjórnin til lista yfir alla frambjóðendur og þá byrjar framboðið 

formlega.  

Í forsetakosningunum er hreint meirihlutakerfi. Ef enginn kjósandi nær hreinum 

meirihluta þá er haldin önnur umferð, með tveimur efstu frambjóðendunum. Seinni umferðin 

er haldin 14 dögum seinna þar sem er kosið milli tveggja bestu frambjóðendanna með einföldu 

meirihlutakerfi. Ef einn af frambjóðendum í seinni umferð deyr, dregur til baka framboð sitt 

eða missir réttinn til að kjósa, þá er seinni umferðinni frestað um 14 daga og frambjóðandinn 

með hæsta hlutfall atkvæða tekur hans stað. Stjórnarskráin tryggir svæðisbundnar- og 

þjóðaratkvæðagreiðslur. Forsetinn er kjörinn til fimm ára í senn og getur verið endurkjörinn 

einu sinni. Kosningar verða að vera milli 75 og 100 dögum áður en kjörtímabil forseta lýkur. Ef 

embættið losnar þarf að boða til nýrra kosninga innan 14 daga og verða þær kosningar að eiga 

sér stað innan 60 daga (Materska-Sosnowska 2010, 1485-1490). 

Síðustu ár hefur þó mikið verið að gerast í pólskum stjórnmálum eftir að Mateusz Jakub 

Morawiecki var óvænt látinn víkja úr embætti forsetisráðherra janúar 2018, sem snéri við 

pólsku stjórnsýslunni (Szczerbiak 2018). Þar með er óljóst hvernig stjórnskipan og völd 

forsetans í Póllandi verður í framtíðinni.  

5 Samanburður 

Hér að neðan verða borin saman þau lönd sem farið var yfir hér að ofan. Þau eiga það öll 

sameiginlegt að vera með þjóðkjörinn forseta sem hefur einhver völd. Verður því borið saman 

hvernig kosningakerfin til forsetakosninga eru og hver völd forsetans eru ásamt öðrum þáttum 

sem tengjast meðal annars kjörtímabili, endurkjöri og kröfum til frambjóðenda. Stjórnskipan í 

ríkjunum eru þingræði og forsetaþingræði.  

Tafla 1. Samanburður ríkjanna. 
 

Finnland  Frakkland Írland Ísland Pólland 
Stjórnskipan Forseta 

þingræði 
Forseta 
þingræði  

Þingræði Þingræði Þingræði 

Framkvæmda-
stjóri ríkisins 

Forsetinn Forsetinn Forsætis- 
ráðherrann 

Forsætis- 
ráðherrann 

Forsætis- 
ráðherrann 

Kosningakerfi  Hreinn 
Meirihluti  

Hreinn 
Meirihluti 

Meirihluta - 
varaatkvæði 

Einfaldur 
meirihluti 

Hreinn 
Meirihluti 

Kröfur til 
frambjóðenda 

Fæddur 
finnskur 
ríkisborgar. 
-Tilnefndur 

Fæddur 
franskur 
ríkisborgari, 
45 ára, 500 
undirskriftir 
frá opinberum 
starfsmönnum  

35 ára, 
-Tilnefndur 

35 ára, 
óflekkað 
mannorð, 
1500-3000 
undirskriftir 
frá 
kjósendum 

35 ára,  
þarf að 
hafa rétt til 
að kjósa 

Kjörtímabil 6 ár 5 ár 5-7 ár 4 ár 5 ár 
Endurkjör - 
leyfilegt 

Mest 
tvisvar 

Leyfilegt Mest einu 
sinni  

Engar 
reglur 

Mest einu 
sinni 

Yfirlit yfir ríkin og þær breytur sem verður farið nánar í samanburðinum hér að neðan. Kosningakerfin eru fyrir 
forsetakosningar, framkvæmdastjóri ríkisins er til þess að varpa ljósi á hver völd forsetans eru. Öll ríkin eru með 
forsetann sem þjóðhöfðingja. Kröfurnar til frambjóðenda í forsetakosningum. Kjörtímabilið og endurkjör 
forseta. 

Byrjað verður á að fara yfir hvernig stjórnskipan eru í ríkjunum og bera þau saman ásamt 

því að skoða hvar völd framkvæmdastjóra ríksins liggja. Þar á eftir verða kosningakerfi ríkjanna 

borin saman.  

5.1 Stjórnskipan 

Hér að neðan verða forsetaþingræðisríkin borin saman sín á milli og þingræðisríkin sín á milli. 

Þar á eftir verða borin saman forsetaþingræðisríkin og þingræðisríkin.  

Tafla 2. Stjórnskipan. 
 

Finnland  Frakkland Írland Ísland Pólland 
Stjórnskipan Forseta 

þingræði 
Forseta 
þingræði  

Þingræði Þingræði Þingræði 

Framkvæmda-
stjóri ríkisins 

Forsetinn Forsetinn Forsætis- 
ráðherrann 

Forsætis- 
ráðherrann 

Forsætis- 
ráðherrann 

Í töflu 2 kemur fram hvert stjórnskipan í hverju ríki fyrir sig er ásamt því hver framkvæmdastjóri ríkisins er í 
ríkjunum. Þessi atriði geta gefið til kynna hversu valdamikill forsetinn er í tilfallandi ríki.  

Ríkin sem farið var yfir hér að ofan búa við tvær mismunandi stjórnskipanir, forsetaþingræði 

og þingræði. Finnland og Frakkland eru bæði forsetaþingræðisríki. Forsetar þessa tveggja ríkja 

eru taldir valdamiklir samkvæmt greiningu Duverger á völdum forseta þar sem þeir hafa meira 

vald í framkvæmdavaldinu og eru í meiri tengslum við þingið. Einnig vegna þess að forsetinn í 

forsetaþingræðisríkjum er þjóðhöfðinginn ásamt því að vera framkvæmdastjóri ríkissins. Í 

Frakklandi er forsetinn þjóðhöfðinginn og deilir verkefnum framkvæmdstjóra ríkisins með 

forsætisráðherranum. Finnland er þó ekki með eins valdamikinn forseta og Frakkland. Eins og 

var komið fram í kaflanum um Finnland þar sem völd forsetans voru minnkuð, því er ekki hægt 

að segja að forseti Finnlands sé eins valdamikill og Frakklands forseti þrátt fyrir að ríkin búi yfir 

sömu stjórnskipan. Forseti Finnlands er þjóðhöfðingi og deilir ábyrgð á utanríkis- og 

öryggisstefnu með ríkisstjórninni, þar er forsetinn að hluta til framkvæmdastjóri ríkisins. Þrátt 

fyrir að forseti Finnlands sé valdaminni en forseti Frakklands þá er hann valdameiri heldur en 

í þingræðisríkjunum. Almennt í þingræðisríkjum er forsetinn valdalítill samkvæmt greiningu 

Duverger. Þar sem forsetinn sinnir hlutverki þjóðhöfðingans en ekki framkvæmdastjóra ríkisins 

sem er í höndum forsætisráðherra. Írland, Ísland og Pólland eru þingræðisríki þar sem 

forsetinn sinni hlutverki þjóðhöfðinga. Sem eru samkvæmt greiningu Duverger á völdum 

forseta eru forsetar þessara ríkja valdalitlir. Forsetar þessa ríkja eiga það sameiginlegt að vera 

valdalitlir, þar sem þessir forsetar vinna ekki mikið með þinginu. 

5.2 Kosningakerfi forsetakosninga 
Tafla 3. Kosningakerfi. 

 Finnland Frakkland Írland Ísland Pólland 
Kosningakerfi  Hreinn 

Meirihluti  
Hreinn 
Meirihluti 

Meirihluta - 
varaatkvæði 

Einfaldur 
meirihluti 

Hreinn 
Meirihluti 

Í töflu 3 kemur fram hvaða kosningakerfi er notast við í hverju ríki fyrir sig. 

Í forsetakosningum er notast við meirihlutakerfi og algengt er að notast við hreinan meirihluta. 

Líkt og gert er í Finnlandi, Frakklandi og Póllandi, þessi ríki eiga það sameiginlegt að kjósa til 

forsetakosninga með hreinum meirihluta í tveimum umferðum. Ef enginn frambjóðandi hlýtur 

hreinan meirihluta er haldin önnur umferð, með tveimur efstu frambjóðendunum með 

einföldum meirihluta. Kosningakerfið á í fyrstu umferð að sigta út þá frambjóðendur sem hafa 

raunverulegan möguleika á að ná kjöri, síðan í seinni umferðinni er endanleg ákvörðun tekin. 

Í Finnlandi voru einnig gerðar ráðstafanir ef kæmi upp jafntefli en þá er sigurvegarinn dreginn. 

Á Írlandi og Íslandi er einnig notast við meirihlutakerfi en þó er ekki notast við hreinan 

meirihluta heldur á Írlandi er notast við varaatkvæði og Íslandi einfalt meirihlutakerfi. Með 

varaatkvæðinu er farið yfir öll atkvæðin til þess að skila þeim frambjóðenda sem hefur hlotið 

flest atkvæði til embættis. Eins og var farið yfir að hér að ofan þá kjósa kjósendurnir 

frambjóðenduna eftir vali þeirra. Fyrsta val fyrsta sæti, annað val annað sæti og svo koll af 

kolli. Sá frambjóðandi sem hlýtur fyrsta sæti, fær atkvæðið. Þau atkvæði sem fara til þess 

frambjóðanda sem hlýtur fæst atkvæði fara yfir á annað sæti og svo koll af kolli þar til einn 

frambjóðandi hefur hlotið fleiri atkvæði heldur en þeir frambjóðendur sem standa eftir, sem 

sagt meirihluta atkvæða, sem er greint frá í kaflanum um meirihlutakerfi að ofan. Á Íslandi er 

notast við einfalt meirihlutakerfi í einni umferð sem er ólíkt öðrum ríkjum í Evrópu líkt og kom 

fram að ofan.  

5.3 Kröfur til frambjóðenda 
Tafla 4. Kröfur til frambjóðenda. 

 
Finnland Frakkland Írland Ísland Pólland 

Kröfur til 
frambjóðenda 

Fæddur 
finnskur 
ríkisborgar 
-Tilnefndur 

Fæddur 
franskur 
ríkisborgari, 45 
ára, 500 
undirskriftir frá 
opinberum 
starfsmönnum  

35 ára, 
-
Tilnefndur 

35 ára, 
óflekkt 
mannorð, 
1500-3000 
undirskriftir 
frá 
kjósendum 

35 ára,  
þarf að hafa 
rétt til að 
kjósa 

Í töflu 4 er greint frá helstu kröfum sem eru gerðar til frambjóðenda til forsetaembættis tilfallandi ríkja.  

Körfur til frambjóðenda í ríkjunum eru ólíkar en eiga þó sameiginlegt að frambjóðendur þurfa 

að vera ríkisborgarar. Þó þurfa frambjóðendur í Finnlandi og Frakklandi að vera fæddir 

ríkisborgarar til þess að geta boðið sig fram. Í öllum ríkjunum nema í Finnlandi eru gerðar 

aldurskröfur. Á Írlandi, Íslandi og Póllandi þurfa frambjóðendurnir hafa náð 35 ára aldri. Á 

meðan í Frakklandi þarf frambjóðandinn að hafa náð 45 ára aldri. Þrátt fyrir að í Finnlandi séu 

engar aldurskröfur þegar kemur að frambjóðendunum þá þurfa frambjóðendurnir að vera 

tilnefndir. Annars vegar af stjórnmálaflokkum sem eru hluti af finnska þinginu þegar 

tilnefningin fer fram. Hins vegar getur tilnefningin einnig verið gerð af 20.000 ríkisborgurum. 

Ef einungis einn frambjóðandi er tilnefndur, er frambjóðandinn lýstur yfir sem forseti án 

kosninga. Tilnefningar eru einnig notar á Írlandi, en þar eru notaðar þrjár leiðir til þess að 

tilnefna frambjóðanda. Frambjóðandinn getur verið tilnefndur af forseta eða fyrrum forseta, 

tilnefndur af 20 þingmönnum eða tilnefndur af borgarstjóra eða fjórum sveitarstjórum. Í 

hinum ríkjum þurfa frambjóðendurnir að skila inn stuðningsundirskriftum til þess að staðfesta 

framboð sitt ásamt aldurskröfunum. Í Frakklandi þarf frambjóðandi að skila inn 500 

stuðningsundirskriftum opinberra starfsmanna frá lágmarki 30 deilda, nánari kröfur um 

undirskriftirnar eru í kaflanum um Frakkland. Á Íslandi þarf frambjóðandinn að skilja inn 1.500 

til 3.000 stuðningsundirskriftum auk þess þarf frambjóðandinn að hafa óflekkað mannorð. Í 

Póllandi þurfa frambjóðendurnir einnig að skila inn stuðningsundirskriftum frá kjósendum, en 

ólíkt hinum ríkjunum er ferlinu skipt í þrennt. Frambjóðandinn þarf að vera skráður til 

landskjörstjórnar og hafa kosninganefnd sem safnar 1.000 stuðningsundirskriftum. Eftir að 

landskjörstjórnin hefur farið yfir stuðningsundirskriftirnar og önnur gögn, þarf 

kosninganefnindin að safna 10.000 stuðningsundirskriftum. Að því loknu lýsir landskjörstjórnin 

yfir lista yfir alla frambjóðendur og þá hefst framboðið formlega. Þrátt fyrir að í Frakklandi, 

Íslandi og Póllandi sé notast við stuðningsundirskriftir þá eru þær allar með mjög ólíkum 

kröfum. Sem á einnig við um tilnefningarnar í Finnlandi og Írlandi.  

5.4 Kjörtímabil 
Tafla 5. Kjörtímabil. 

 
Finnland Frakkland Írland Ísland Pólland 

Kjörtímabil 6 ár 5 ár 5-7 ár 4 ár 5 ár 
Endurkjör - 
leyfilegt 

Mest 
tvisvar 

Leyfilegt Mest einu sinni  Engar reglur Mest einu 
sinni 

Í töflu 5 er greint frá hve lengi hvert kjörtímabil er í tilfallandi ríkjum ásamt hvort endurkjör sé leyfilegt. 

Kjörtímabil eru takmörkin fyrir því hve lengi aðili getur setið í embætti, í þessu tilfelli embætti 

forseta. Kjörtímabilið er ekki eina takmörkunin þar sem endurkjör segir til um hversu mörg 

kjörtímabil aðili má sitja í embætti. Í tilfallandi ríkjum eru reglurnar um kjörtímabil svipaðar 

yfirleitt munar einu til tveimur árum á milli kjörtímabila. Í Frakklandi og Póllandi eru 

kjörtímabilin fimm ár en endurkjör í Póllandi er leyfilegt mest einu sinni á meðan í Frakklandi 

er það leyfilegt en ekki gefið til kynna hversu oft. Á Írlandi er kjörtímabilið í grunninn fimm ár 

en að fimm árum liðnum ákveður löggjafinn hve lengi forsetinn hefur umboð til að sinna 

embættinu sem getur verið allt að sjö árum. Írski forsetinn má sitja í embætti í tvö kjörtímabil 

og má því einungis vera endurkjörinn einu sinni. Á Íslandi er kjörtímbilið styðst fjörgur ár, en 

þrátt fyrir að það sé styðst þá eru engar reglur þegar kemur að endurkjöri.  

6 Samantekt 

Þessi ritgerð hefur reynt að varpa ljósi á helstu atriðin sem tengjast forsetaembættinu og 

hvernig þjóðkjörinn forseti hlýtur embætti á mismunandi máta innan lýðræðisríkja í Evrópu. Í 

raun eru engar reglur um hvernig stjórnskipun ríkja eigi að vera, eða hvaða kosningakerfi á að 

vera til staðar eða aðrir þætti sem farið er yfir hér að ofan. Þó eru til ýmsar tegundir af 

stjórnskipan og kosningakerfum sem tíðkast yfir allan heim en það er engin ein rétt leið. Eins 

og Duverger komst að þegar hann skoðaði völd forseta með stjórnarskrár þeirra ríkja til 

viðmiðunar að stjórnarskráin ein og sér segir ekki alla söguna. Í öllum ríkjunum sem farið var 

yfir hér að ofan er forsetinn þjóðhöfðingi ríksins ákveðið sameiningartákn sem kemur fram 

fyrir þjóðina á alþjóðavettvangi við hátíðleg tilefni. Það þýðir ekki að allir þjóðhöfðingar séu 

eins, enda koma þeir frá ólíkum ríkjum með ólíka stjórnskipan. Farið var yfir þrjár lýðræðislegar 

flokkarnir á lýðræðislegri stjórnskipun; þingræði, forsetaræði og forsetaþingræði. Þessar 

flokkarnir sýna vel hversu ólíkur valdhafi forseti er milli ríkjanna. Ríkin sem voru skoðuð voru 

öll lýðræðisríki með þjóðkjörinn forseta og í Evrópu.  

Þegar ríkin voru borin saman með tilliti til hvort sem það voru völd forseta, 

kosningakerfi, kröfur til frambjóðenda eða kjörtímabil forseta, er ljóst að ríkin eru eins ólíkt og 

þau eru fjölbreytt með ólíka menningu, venjur og hefðir. Það gefur því til kynna að það skiptir 

ekki máli í hvaða ríki sem er skoðað af þessum tilfallandi ríkjum er það fremur hvað hentar 

hverju og einu ríki fyrir sig er það sem ræður för. Frakkland og Finnland eiga samkvæmt 

greiningu Duverger að vera ríki með valdamikinn forseta. Í báðum ríkjunum er notast við 

hreinan meirihlutakerfi í tveimum umferðum í forsetakosningum, sem er jafnframt algengasta 

aðferðin við forsetakosningar. Pólland notast einnig við hreint meirihlutakerfi í tveimum 

umferðum í forsetakosningum en samt sem áður með valdalítinn forseta. Írland og Ísland eru 

með kosningakerfi í einni umferð en þó notast bæði ríkin við meirihutakerfi sem eru misflókin. 

Á Írlandi er notast við varaatkvæði þar sem atkvæðin eru talin þar til einn frambjóðandi hlýtur 

meirihluta atkvæða meðan á Íslandi er notast við einfaldan meirihluta og eina ríkið í Evrópu 

sem notast við það kerfi í forsetakosningum. Þegar horft er einungis á þessi tvö atriði þá sést 

að með valdameiri forseta er ekki endilega viðfangsmeira kosningakerfi, en til að mynda er 

kosningakerfið hreinn meirihluti notað við kosningar á valdamiklum forsetum í Finnlandi og 

Frakklandi en einnig í ríki með valdalitlum forseta í Póllandi. Einnig ber að nefna að í 

forsetakosningum er hreint meirihlutakerfi algengast.  

Kröfur til frambjóðenda til embætti forseta hafa það sameiginlegt í öllum ríkjum að 

frambjóðandi þurfi að vera ríkisborgari, þó þurfa frambjóðendur í Finnlandi og Frakkalandi að 

vera fæddir ríkisborgarar. Kröfur til frambjóðenda til embættis valdamikils forseta í Finnlandi 

og Frakklandi er mjög ólíkar kröfur. Í Finnlandi eru engar aldurskröfur og þarf frambjóðandinn 

að vera tilnefndur meðan í Frakklandi þarf vera orðinn 45 ára og skila inn 500 

stuðningsundirskriftum frá opinberum starfsmönnum. Kröfurnar til frambjóðenda valdalítils 

forseta eiga allar það sameiginlegt að frambjóðandinn þarf að hafa náð 35 ára aldri, þrátt fyrir 

það séu aðrar fremur ólíkar kröfur. Á Írlandi er notast við tilnefningar líkt og í Finnlandi. Á 

Íslandi þarf frambjóðandi að skila inn stuðningsundirskriftum frá almenningi. Á meðan í 

Póllandi er það kosninganefnd sem á að safna stuðningsundirskriftum frá almenningi. Hér er 

notast við stuðningsundirskriftir í mismunandi útfærslu sem henta hverju ríki fyrir sig. 

Kröfurnar til frambjóðendanna eru í raun svipaðar að því leyti að þær innihalda mörg sömu 

atriðin nema í ólíkum útfærslum til að henta betur hvaða ríki fyrir sig. Í grunninn eru kröfurnar 

um ríkisborgararétt, aldur, tilnefningu eða stuðningsundirskriftir notaðar til þess að tryggja að 

fólkið styðji við bakið á frambjóðandanum.  

Kjörtímabil milli ríkjanna eru á svipuðum tíma en yfirleitt munar ári á milli. Algengasta 

lengd kjörtímabils er fimm ár en með þá lengd er Frakkland, Írland og Pólland. Á Írlandi er þó 

möguleiki á lengingu á kjörtímabilinu til sjö ára sem er ekki hægt í hinum ríkjunum og getur 

forsetinn einungis hlotið endurkjör einu sinni. Í Frakklandi er endurkjör leyfilegt og Póllandi er 

það leyfilegt einu sinni likt og á Írlandi. Kjörtímabil Finnlands er sex ár og er endurkjör leyfilegt 

mest tvisvar. Á meðan á Íslandi er kjörtímabilið fjögur ár með engum reglum fyrir endurkjör. 

Lengd kjörtímabilanna virðist vera algjörlega háð hverju ríki fyrir sig og ekki tengjast hvernig 

vald forsetans sé. Virðist sem svo að ríkin hagi kosningum, kröfum til frambjóðenda og 

kjörtímabili forseta eftir sínu höfði og hvað henti þeim. Þá er erfitt að greina frá því hvert 

raunverulegt vald forsetans í Póllandi er þar sem að í ársbyrjun 2018 varð breyting á 

stjórnskipaninni eftir að þáverandi forsætisráðherra var vikið úr embætti. Því er erfitt að segja 

með vissu hvert raunverulegt vald forsetans í Póllandi sé, því verður áhugavert að fylgjast með 

framgangi mála í Póllandi. En í ritgerðinni er þó miðað af því að forsetinn sé valdalítill, þar sem 

gagnaöflun leiddi til þess.  

Þrátt fyrir ólíkt hlutverk og vald embættis forseta innan mismunandi ríkja virðist sem 

svo eftir að hafa skoðað þessi fimm ríki Finnland, Frakkland, Írland, Ísland og Pólland að 

kosningakerfi til forsetakosninga, körfur til frambjóðenda eða hvernig kjörtímabilið er fari eftir 

því hvað hentar hverju ríki fyrir sig óháð því hversu valdamikill forsetinn er eða hvaða 

stjórnskipan er í ríkinu. Stjórnskipanin hefur þó áhrif á hve mikil völd forsetinn hefur og hvernig 

stjórnsýslan er byggð upp sem getur þannig haft áhrif á hvaða kosningakerfi er notað til 

forsetakosninga, þær kröfur sem eru gerðar til frambjóðanda eða hvernig kjörtímabilið er. 

Lýðræðið spilar eflaust stóran þátt í því að ekki sé samræmi milli valdaforseta og 

kosningakerfis við kjör forseta í ríkjunum. Þar sem lýðræði byggir á þeirri að fólkið eigi að ráða, 

ráða því hvernig málefni eru framkvæmd í sínu ríki. Ef væri samræmi milli ríkjanna þá væri ekki 

víst að hvert ríki fyrir sig hefði kerfi sem hentaði því sjálfu heldur kerfi sem hentaði meira 

eitthverju örðu ríki eða jafnvel engu. Öll ríkin notast við meirihlutakosningar við kjör forseta 

en þó mismunandi útgáfur af því, hreinan meirihluta, varaatkvæði og einfaldan meirihluta. Í 

Finnlandi, Frakklandi og Póllandi er notast við hreinan meirihluta í tveimur umferðum og þykir 

það í þeim ríkjum þörf fyrir því að forseti sitji í embætti hreins meirihluta þjóðarinnar. Á Írlandi 

þar sem er varaatkvæði er einnig lagt áhersla á að forseti sitji í embætti með meirihluta 

atkvæða eftir standandi frambjóðanda. Ísland er ólíkt að því leiti að notast við einfalt 

meirihlutakerfi þar sem sá frambjóðandi sem hlýtur flest atkvæði situr í embætti forseta. Þrátt 

fyrir að á Íslandi sé notast við einfaldan meirihluta en ekki annað kerfi sem er algengara en 

það ekki víst að annað kerfi myndi henta betur á Íslandi.  

Virðist sem svo að almenningur ríkjanna séu sátt með hvernig er kjör forseta er þar 

sem það er í höndum kjörinna fulltrúa að uppfylla óskir og hagsmuni almennings. Stjórnskipan, 

vald forseta, kosningakerfi eða aðrir þættir innan stjórnsýslunnar virðist ráðast meira af því 

hvort almenningur innan hvers ríkis fyrir sig telji það henta, þar sem lýðræði leiði ríkið áfram í 

þann farveg sem er talin henta best að hverju sinni.  

